Биографски податоци
Ѓорѓи Јованчевски е роден на 20 јуни 1953 година во с. Будимирци, Битолско. Основно и средно образование завршил во Битола. Студирал на Електротехничкиот факултет во Белград, на Отсекот за електроника, смер Обработка на податоци (компјутерска техника), каде што дипломирал во 1978 година.

Во четврти клас на средното училиште освоил Прва награда на Републичкиот натпревар по математика. 
Во текот на студиите на Електротехничкиот факултет во Белград добивал стипендија од Фондот за талентирани младинци при Републичката заедница за образование од Скопје. 
Предавањата и вежбите по математика ги слушал во специјалната група на проф. Д.С.Митриновиќ. 
Дипломската работа ја изработил во Институтот за земјотресно инженерство и инженерска сеизмологија (ИЗИИС) од Скопје, а се однесува на компјутерска обработка на податоци за руди и компјутерско цртање изохипси со интерполација, која проблематика, кај нас, до тогаш не била решавана со помош на компјутери. 
Во април 1978 година се вработил како помлад асистент на Математичкиот факултет во Скопје. 
Постдипломски студии слушал на отсекот Компјутерски науки при Електротехничкиот факултет во Загреб. Магистерска работа под наслов “Модел на адаптивен оперативен систем“ ја одбранил на истиот факултет. 
Докторската дисертација под наслов “Математичко моделирање на процесот на обучување на невронска мрежа во наставниот простор“ ја одбранил на Природно-математичкиот факултет во Скопје. 
Во1994 година е избран за доцент на Институтот за информатика при природно-математичкиот факултет во Скопје, во 1999 година е избран за вонреден професор, а во 2004 година е избран за редовен професор.
Изведувал настава по повеќе предмети на Природно-математичкиот факултет при Универзитетот „Св. Кирил и Методиј“, Факултетот за компјутерска техника и информатика при Универзитетот „Американ Колеџ“ и други факултети и тоа: Теорија на програмирање, Софтверско инженерство, Програмски јазици, Структури на податоци, Објектно програмирање, Безбедност на податоци, Оперативни системи, Компјутерски системи, Компјутерска графика, Основи на програмирање, Вовед во информатиката, Примена на компјутерите во наставата, Информатика (на Ветеринарниот факултет во Скопје, Факултет за администрација и менаџмент на информациски системи при Универзитетот „Св. Климент Охридсји“ во Битола), Основи на информатиката (на Педагошкиот факултет во Штип, Факултетот за учители и воспитувачи во Битола, Вишата медицинска школа во Битола), Вовед во микрокомпјутерите во општеството, Бизнис математика, Виша математика, Математика I, II, III. и други.
На постдипломските студии при Институтот за информатика при Универзитетот „Св. Кирил и Методиј“ и на Факултетот за компјутерска техника и информатика при Универзитетот „Американ Колеџ“ го изведувал предметите Програмски јазици и теорија на програмирање, Напредни оперативни системи, Системска анализа, дизајн и имплементација, Архитектура на софтверски системи, Програмски јазици, Теорија на програмирање. 
Од 1990 до 1992 бил уредник по информатика во списанието “СИГМА“, кое го издава Сојузот на математичари и информатичари на Македонија - СМИМ. 
Од 1990 до 1998 бил претседател по информатика во Сојузот на математичари и информатичари на Македонија.
Од 1993 до 1997 бил Претседател на Комисијата за натпревари при СМИМ.
Од 1993 до 1998 бил Претседател на Комисијата по информатика во Републичките смотри на млади истражувачи при Народна техника на Македонија.

Од 1994 до 1998 бил член на Комисијата за наставни планови по информатика за средно образование во Министертсвото за образование и наука.
1996, 1997, 2003, 2004 бил водач на македонскиот тим на Интернационална Олимпијада по Информатика - ИОИ.
Од 1997 до 2000 година бил член на Советот на МАРНЕТ при Универзитетот “Св. Кирил и Методиј“.

Од 2000 до 2006 бил Претседател на Комисијата за полагање стручен испит по информатика за професори-приправници во средните и основните училишта во Р.Македонија.

Од 2001 до 2004 бил Претседател на Здружението на информатичари на Македонија, како основач и прв претседател.
Во 2005 година бил член на Комисија на првиот Регионален натпревар за млади таленти во природни науки, Софија, Јули 8-12, 2005.
Во 2007 и 2008 бил Претседател на Народна техника на Македонија.

